
Autobus zerbitzu bereziak 
irailean jarraituko du
AINTZANE IRIZAR

lazko martxoaren lean  jarri 
zuten abian arratsaldeetako 
autobus zerbitzua, Udalak 
Diputazioarekin eta PESArekin 
lortutako akordioaren ondo- 
rioz. Ordutik hona jarraipen 
zehatza egin dio Udalak 
zerbitzu horri, eta emaitzak 
nahiko positiboak izan dira.

Arratsaldeetan Bergarara joan- 
etorria egiteko autobus zerbitzu 
berezia ja rri zuten abian iaz, mar- 
txoan. Batez ere, eskolaz kanpo
ko jardueretara joaten diren nes- 
ka-mutikoengan pentsatuta bul- 
tzatu zuen zerbitzu hori Udalak. 
Gainerako herritarrek ere era- 
biltzen dute autobus hori, baina 
eskolaren ikasturtean bakarrik 
egoten da, astelehenetik eguba- 
koitzera.

Jarraipen zehatza egiten dio 
Udalak; eman dizkiguten datuen 
arabera, egunean, batez beste 65 
erabilpen izan ditu aurten. Urta- 
rrilean, batez beste, 55 erabilpen . 
eguneko; otsailean eta martxoan, 
65; apirilean, 76 eta maiatzean, 65.

Balorazio positiboa egin dute 
Udaleko eta Diputazioko ardu- 
radunek; irailetik  aurrera zerbi
tzu horrekin jarraitzeko asmoa 
dute. Azaldu digutenez, gainera, 
pixkanaka-pixkanaka, geroago 
eta gehiago dira erabiltzaileak.

BONO-TXARTELAK
Arratsaldeetako autobus zerbitzu 
honetarako bono-txartelak saldu 
dituzte; bono horiek erosita, bidaia 
bakoitza 90 zentimo kòstatzen da;

lazko martxoan jarri zuten abian arratsaldeetako autobus zerbitzu berezia.

Debagoienean 
mugikortasunaren 
arazoari irtenbidea 

emateko lanean 
dihardute

bestela, euro bat. Datuei errepa- 
ratuta, erabiltzaileen erdiak bai
no gehiagok ez du bono-txartelik 
erosi, nahiz eta merkeagoa izan.

CARRAIO PUBLIKOA BULTZATZEA
Udalaren eta Diputazioaren hel- 
burua zerb itzu honekin da 
garraio publikoaren erabilera 
bultzatzea. Noski, arratsaldeetan 
autobus beharra dutenei zerbi
tzua eskaintzea ere bai.

Garraio publikoaren gaiare- 
kin lotuta, aipatzekoa da Deba
goienean mugikortasunaren ara
zoari irtenbidea emateko lanean 
dihardutela Mankomunitateko 
eta udaletako arduradunek, eta 
urtarriletik aurrera hainbat eki- 
men abian jartzeko asmoa era- 
kutsi dute.

MOZIOAK

Homosexualen gaineko 
mozio bat onartu dute
AINTZANE IRIZAR

PSE-EE alderdiak aurkeztutako 
“gay, lesbiana, transexual eta 
bisexualen eskubideen berdin- 
tasunaren” aldeko mozioa onar
tu zuten osoko bilkuran. Beste
ak beste, Udalak berdintasunaren 
aldeko neurriak hartzeko eta 
m aiatzaren 17a homofobiaren

aurkako eguna izendatzekokon- 
promisoa hartzen du.

GERTU GAE-REN MOZIOA
Gertu Gae plataformak, Udaleaii 
duen egoeraren gaineko mozioa 
aurkeztu zuen, 182.2 artikulua 
aplikatueta euren karguak hai' 
tzeko eskatzeko. Mozio hori ez 
zuen onartu udalbatzarrak.

LABUR

Esther Garai izendatu dute bake epaile, 
Urriategik karguari uko egin eta gero
Aurreko egubakoitzeko osoko bilkuran udalbatzarrak erabaiii zue- 
naren arabera, Esther Garai izango da bake epailea, eta Amagoia 
Romero ordezkoa. Hala erabaki dute, M iren Urriategik karguaii 
uko egin eta gero, udaltzainaren ordezko lanean diharduelako,

Gaztetxokoaren batzarrean egon ez ziren 
gurasoendako informazioa, udaletxean
Ekainaren 28an Gaztetxokoaren gainean egin zen batzarrerato 
■gutun bat helarazi zitzaien gurasoei. Hantxe, akatsa zegoen: bat22' 
rra uztailaren 28an izango zela zioen. Horregatik, batzarrerajoan 
ez ziren gurasoek, udaletxera jo dezakete informazio bila. |

Erretiratuen Eguna ospatuko (Jute etzi, 
domeka, mezarekin eta bazkariarekin
Ja ien  aurreko domekan urterò egiten duten moduan, : 
tuen Eguna ospatuko dute etzi, domeka. ll:30ean, meza n a^  - 
izango dute. 14:00etan, bazkaria izango dute Herri Ikastetxe ojo  ̂
tokian; eta bazkalostean, berriz, dantzaldia egongo da. |

Aurreko asteko egubakoitze
an hasi zituzten udalekuak. 
Guk astelehenean, bazkal- 
tzen harrapatu genituen guz- 
tiak, frontoian. Trekutz aide
ra  egun-p^a joateko asmoa 
zuten, baina, euria zihardueM 
eta, frontoian geratu ziren 
jolasean. Gero, Trekutzerako 
prestatutako ogitartekoak ere 
frontoian jan zituzten. Atzo, 
eguena, San Fermín eguna 
ospatzekoak ziren./A.I.

RHKURLIARENTKOKUA

PAUS0AALDATUTA,2EIN?
Benjamin Arana jauna, J. 
Ignacio Madariaga jauna ete

Jesus Madariaga andereai 
ohore bat izan da zuek 
bezalako pertsona jakintsuen 
gutuna jasotzea, KONTUO- 
LAn. Aitortzen dut ezjakina 
naizela gai honetan eta zuek 
asko dakizuela, 17 urtean 
jakinduria handia lortu 
baituzue.

Gaur egungo gi2arte 
indibidualista honetan, 
bakoitzak bere interesar! 
begiratzen diogun glzarte 
honetan, oraindik zuek 
bezalako jende solidarioa 
dagoela ikusteak poz handia 
eman d it Antzuolarron 
s^urtasunagatik hain ardura-

tuta zaudetela eta zuen interesak 
aide batera uzten dituzuela 
ikustea pozgarria da. Bejondei- 
zuela!

Pozgarria da ere, “Alibiaderoa 
atzetik estalita” eskakizun 
historikoa azkenean egingo dela 
jakitea. Dakizuen bezala, segurta  ̂
sun arazoa allbiaderoak konpon- 
tzen du, plaza zabaltzea Eusko 
Jaurlaritzaren exijentzia bat 
besterik ez da, ez dauka segurta- 
sunarekin zerikusirik. Arraroa 
egin zait zuen idatzian segurtasu- 
narentzat hain garrantzltsua den 
eta zuen erreibindikazio histori
koa izan den alibiaderoa aipatu 
ere &z egitea.

Asko poztu naiz, azkenean, 
alibiaderoa egiteko Herriko

Plazakoak Udalarekin 
akordio batera irits i direla 
jakin dudanean. “Pausoa 
aJdaturik” harrapatu nauena 
da akordio horretatik justu 
zuek hirurok kanpo gelditu 
zaretela ikusteak. Usté dut 
herri osoa gaudela pausoa 
aldaturik. beharbada zuen 
pausoa ez dugu jarraitzen 
beste guztiok.

Bukatzeko, ea behingoz 
eta lehenbaüehen konpon- 
tzen dugun errekaren arazo 
hau, Surpe paretik gainezka 
írteten diren urak gero 
Kalebarrenera ere etortzen 
dira eta.

PATXI O LABABRIA

LABUR

Umeen herri bazkarirako izena emateko 
epea zabalik dago martitzenera arte
Datorren martitzenean, hilak 12, bukatuko da umeen herri bak- 
zarirako izena emateko epea. Udalekuetan dabiltzanek udale- 
kuetako arduradunei eurei eman behar diete izena; gainerakoek, 
berriz, udaletxera jo beharko dute uztailaren 12a baino lehen. Pau- 
sokako gurasoak arduratuko dira, urterò moduan, bazkariaz. Baz- 
kari horrekin emango diete ja ie i hasiera herriko imieek.

Iñaki Leteren oroimenezko txirrindulari 
lasterketa etzi, domeka, jokatuko dute
Domekan, LX. Antzuola Saria eta Iñaki Leteren oroimenezko X III. 
lasterketa jokatuko dute. 09:30ean hasi eta 12:40 aldera bukatuko 
da, plazan; 125 kilometroko ibilbidea egin beharko dute txirrin- 
dulariek. Besteak beste, Deskargako eta Asentzioko gainak gain- 
ditu beharko dituzte.

Udako ‘Zinea izarpean’ egitarauarekin 
bukatzeko, bi film besterik ez da geratzen
Gaur, egubakoitza, eskainiko dute Los chicos del coro izeneko fil
ma, 22:30ean, frontoi txikian. Datorren asteko egubakoitzean, berriz, 
herriko jaiak direla eta, ez da fíJm ik egongo. Hilaren 22an eskai
niko dute hurrengoa, Amelie, hain zuzen ere. Horixe izango da egi- 
tarau honetako seigarren eta azkeneko filma.

Su txikia sortu zen domeka arratsaldean 
Sagasti auzoko etxeen atzeko aldean
Domeka arratsaldean su txikia sortu zen Sagasti auzoko etxebi- 
zitzen atzeko aldean. Suhützaileak etorri ziren eta berehala itza-
li zuten sua. Azaldu digutenez, egur hondakinak zeuden hantxe 
botata eta sua hartu zuten. Ez da hori gertatzen den lehenengo 
aldia eta auzotarrak kexu azaldu ziren.

Beñardo Kortabarriaren lan batek aipamen 
berezia jaso du Rikardo Arregi Sarietan
Beñardo Kortabarria kazetari antzuolarrak aipamen berezia jaso 
du X II. Rikardo Arregi Kazetaritza Sarietan.

Kortabarriak Elhuyar aldizkarian Erraustegiak sutan izene
ko dosierrean egindako lanagatik jaso du aipamen hori.

